
※婦科心法要訣經閉門-方劑 1 

血滯經閉證治 三和湯 

  石瘕帶表吳茱萸，攻裏琥珀散最宜，胞閉三和湯四

物，硝黃連薄草芩梔。 

〔註〕： 

   寒氣客於胞中，血留不行而成石瘕。 

 1.兼表證多者，宜吳茱萸湯溫散之。 

 2.裏證多者，宜琥珀散攻之。 

 3.胞脈閉上迫於肺，心氣不得下通，故月事不來，宜三和湯清之。即 四

物湯合涼膈散。乃朴硝、大黃、連翹、薄荷、甘草、梔子、黃芩也。如

大便不實者，去硝黃。 

   吳茱萸湯、琥珀散、四物湯。《方俱見前調經門》 

血枯血虧經閉證治 六味地黃湯 

  胃熱爍血玉燭散，失血血枯養榮湯，地黃湯治房勞

損，萸藥苓丹澤地良，乳眾血枯熱若閉，須用十全大

補方。 

〔註〕： 

   經曰：二陽之病發心脾，女子不月二陽胃也。胃熱甚則爍其血，血

海乾枯，故月事不下，宜以玉燭散泄其胃熱，則經血自行。 

   若因素有吐衄之證，或生育過多，則血海乾枯。及房勞過傷陰血，

乳眾傷其血液，皆足以致經閉。 

 1.失血多者，宜養榮湯主之。 

 2.房勞過者，以六味地黃湯滋之。即山萸、山藥、白茯苓、丹皮、 



澤瀉、熟地黃也。 

 3.乳眾者，以十全大補湯培補之。 

 《玉燭散、養榮湯、十全大補湯。方俱見前調經門》 

經閉久嗽成勞證治 劫勞散 

  月水不行蒸潮汗，食減咳嗽血風勞，劫勞散用參苓

芍，歸地甘耆半味膠。 

〔註〕： 

   經閉久嗽，又見骨蒸潮熱，盜汗自汗，飲食減少之證，則為之血風

勞，宜用劫勞散。即人參、茯苓、白朮、當歸、生地、甘草、黃耆、半

夏、五味子、阿膠也。 

婦人經斷復來 芩心丸 益陰煎 

  經斷復來血熱甚，芩心醋丸溫酒吞，益陰知蘗龜生

地，縮砂炙草棗薑尋，血多熱去傷衝任，十全大補與

八珍，暴怒憂思肝脾損，逍遙歸脾二藥斟。 

〔註〕： 

   婦人七七四十九歲後，天癸不行。若止而復來，無他證者，乃血有

餘，不得用藥止之。 

 1.若因血熱者，宜芩心丸。用黃芩心末二兩，醋丸溫酒送下。或用益

陰煎。即知母、黃蘗、龜板、生地、縮砂、炙草也。 

 2.若血去過多，熱隨血去，衝任虛損，其血不固者，宜十全大補湯 



、八珍湯。 

 3.若因怒氣傷肝，肝不藏血。憂思傷脾，脾不攝血者。宜於逍遙散、

歸脾湯二方，斟酌用之。 

 《十全大補湯、八珍湯、逍遙散、歸脾湯。方俱見前調經門》 

室女師尼寡婦經閉證治 大黃蟅蟲丸 澤蘭葉湯 柏子仁丸 

  室女經閉多血結，大黃蟅蟲桃杏仁，虻蛭蠐螬甘草

芍，乾漆生地及黃芩，不足澤蘭歸草芍，柏子仁丸用

柏仁，熟地澤蘭牛卷續，相兼久服自然行，師尼寡婦

逍遙散，附蘭丹地鬱梔芩。 

〔註〕： 

   室女經閉，多有氣血凝結者，宜用大黃蟅蟲丸。破血行氣，其經自

通。方用大黃、蟅蟲、桃仁、杏仁、虻蟲、水蛭、蠐螬、甘草、白芍、

乾漆、生地、黃芩。蜜丸服。 

   若其人虛弱，不任攻下，則用澤蘭葉湯。即澤蘭葉、當歸、甘草、

白芍也。兼服柏子仁丸。方用柏子仁、熟地、澤蘭葉、牛膝、 

卷柏、續斷，丸，服煎丸。並進久久，其血自行。 

   至於師尼寡婦經閉之證，多屬鬱熱。宜用逍遙散，加香附、澤蘭葉、

丹皮、生地、鬱金、黑梔、黃芩。以和肝理脾，清心開鬱，其經自通也。

《逍遙散方見前調經門》 

 

 

 

 


